
ՎԱՐՁԱԿԱԼՈՒԹՅԱՄԲ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ
          Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ կետը, «Պետական գույքի կառավարման մասին» Հայաստանի Հանրապետության օրենքի 6-րդ հոդվածի 1-ին մասի, 7-րդ մասի, 7-րդ հոդվածի 1-ին մասի 17-րդ կետը և 29-րդ հոդվածը, Հայաստանի Հանրապետության կառավարության 2013 թվականի հոկտեմբերի 3-ի թիվ 1106-Ն որոշման 7-րդ և հավելված N 1–ով հաստատված կարգի 1-ին կետերը` Հայաստանի Հանրապետության կառավարությունը  ո ր ո շ ու մ է.

     1. Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտեի տնօրինության «Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն» պետական ոչ առևտրային կազմակերպությանն անհատույց օգտագործման իրավունքով ամրացված Երևան քաղաքի Ազատության պողոտա 26 հասցեում գտնվող 310 210 000 ՀՀ դրամ գնահատված արժեքով 1535.5 քառ.մետր մակերեսով քիմիական լաբորատորիայի թիվ 1 մասնաշենքը (ծածկագիր՝ 01-012-0301-0002-017) (այսուհետ՝ անշարժ գույք) հետ վերցնել «Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն» պետական ոչ առևտրային կազմակերպությունից և 25 տարի ժամկետով ուղղակի ձևով վարձակալության հանձնել «ԱԶԱԴ ֆարմասյութիքլզ» սահմանափակ պատասխանատվությամբ ընկերությանը (այսուհետ՝ Ընկերություն) (իրավաբանական անձի պետական գրանցման համարը՝ 269.110.02871)` գիտական և կրթական նպատակով օգտագործելու համար:
      2. Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտեի նախագահին` սույն որոշումն ուժի մեջ մտնելուց հետո, երկամսյա ժամկետում, «Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն» պետական ոչ առևտրային կազմակերպության հետ կնքել 13.06.2017թ. կնքված թիվ 58/0017 ոչ բնակելի տարածքի անհատույց օգտագործման պայմանագիրը սույն որոշման 1-ին կետում նշված անշարժ գույքի մասով լուծելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման «Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն» պետական ոչ առևտրային կազմակերպության միջոցների հաշվին:


3. Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտեի նախագահին` սույն որոշման 2-րդ կետում նշված աշխատանքների ավարտից հետո, երկամսյա ժամկետում, Ընկերության հետ կնքել սույն որոշման 1-ին կետում նշված անշարժ գույքի վարձակալության պայմանագիր (այսուհետ՝ պայմանագիր)՝ դրանում սահմանելով, որ.
1) վարձակալության տրամադրվող գույքի ամսական վարձավճարը՝ կազմում է 1 200 000 ՀՀ դրամ,

2) վարձակալության հանձնված անշարժ գույքի վարձակալական վճարներից ստացված դրամական միջոցներն ուղղվում են Հայաստանի Հանրապետության պետական բյուջե, 

3) Ընկերությունը պարտավորվում է 2 (երկու) տարվա ընթացքում կատարել 300 մլն. ՀՀ դրամի անբաժանելի ներդրումներ, ստեղծել առնվազն 10 լաբորատորիա և առնվազն 30 լրացուցիչ աշխատատեղ՝ հասցնելով 60 աշխատատեղի, 450 000 միջին աշխատավարձով (չհարկված)՝ պահպանելով առնվազն 5 (հինգ) տարի, համաձայն իր կողմից ներկայացված առաջարկության,
4) Ընկերությունը պարտավոր է իր կողմից ներկայացված առաջարկությամբ նախատեսված աշխատանքների կատարումը հավաստող համապատասխան փաստաթղթերը ներկայացնել Հայաստանի Հանրապետության տնտեսական զարգացման և ներդրումների նախարարության Պետական գույքի կառավարման կոմիտե՝ յուրաքանչյուր տարվա ավարտից հետո 15-օրյա ժամկետում,

5) սույն կետի 3-րդ ենթակետով սահմանված ներդրումային պարտավորությունները չկատարելու կամ մինչև 50 % կատարելու դեպքում Ընկերությունը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 % չափով,

6) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, Ընկերությունը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջու​թյամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 % չափով,

7) Ընկերության կողմից ստանձնած պարտավորությունները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմա​նա​գիրը ենթակա է լուծման,
8) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Ընկերության միջոցների հաշվին:
9) Ընկերությունն իրավունք չունի հատուցում պահանջել անբաժանելի բարելավումների դիմաց:
ՏԵ Ղ Ե Կ Ա Ն Ք

«ՎԱՐՁԱԿԱԼՈՒԹՅԱՄԲ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Հայաստանի զարգացման հիմնադրամի և «ԱԶԱԴ Ֆարմասյութիքլ Ինգրեդիենթս AG» շվեյցարական ընկերության համագործակցության շրջանակներում ՀՀ արտահանմանն ուղղված արդյունաբերական քաղաքականության ռազմավարության դեղագործության և բիոտեխնոլոգիաների գործողությունների ծրագրի ներքո 2013 թվականից մեկնարկած դեղագործության ոլորտում ներդրումային ծրագրի իրականացման նպատակով 2014 թվականի փետրվարին «Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն» ՊՈԱԿ-ի, «ԱԶԱԴ Ֆարմասյութիքլ Ինգրեդիենթս AG» շվեյցարական ընկերության և Հայաստանի զարգացման հիմնադրամի միջև կնքվել է համագործակցության փոխըմբռնման եռակողմ հուշագիր: 

Վերը նշված ծրագրի շրջանակներում «ԱԶԱԴ ֆարմասյութիքլզ» ՍՊ ընկերության և «Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն» ՊՈԱԿ-ի միջև մինչև մեկ տարի ժամկետով կնքված վարձակալության պայմանագրի համաձայն ընկերությունը վարձակալել է քաղաք Երևան Ազատության պողոտա թիվ 26 հասցեում գտնվող քիմիական լաբորատորիայի թիվ 1 մասնաշենքի 3-րդ և նկուղային հարկերը, սակայն գիտահետազոտական լաբորատորիայի ընդլայնման նպատակով անհրաժեշտություն է առաջացել վարձակալել նշված մասնաշենքն ամբողջությամբ:

«ԱԶԱԴ ֆարմասյութիքլզ» ՍՊ ընկերությունը ներդրումային ծրագրի առաջին փուլի շրջանակներում 2014 թվականից ի վեր  վերանորոգել և կահավորել է վերը նշված հասցեում գտնվող մասնաշենքի 3-րդ հարկի թվով 5 լաբորատորիաները և օժանդակ տարածքները: Կատարված ներդրումների շնորհիվ ստեղծվել են ավելի քան 30 աշխատատեղեր, այդ թվում ՝ 25 մասնագիտական, իսկ գիտահետազոտական լաբորատորիայի ընդլայնման նպատակով համաձայն «ԱԶԱԴ ֆարմասյութիքլզ» ՍՊ ընկերության 28.02.2019թ. գրությամբ ներկայացված առաջարկության՝ ընկերությունը պատրաստվում է 2 տարվա ընթացքում կատարել 300 մլն. ՀՀ դրամի անբաժանելի ներդրումներ, ստեղծել առնվազն 10 լաբորատորիա և առնվազն 30 լրացուցիչ աշխատատեղ՝ հասցնելով 60 աշխատատեղի, 450 000 միջին աշխատավարձով (չհարկված)՝ պահպանելով առնվազն 5 (հինգ) տարի:

Հաշվի առնելով վերը նշվածը, Պետական գույքի կառավարման կոմիտեն սահմանված կարգով մշակել է «Վարձակալությամբ անշարժ գույք տրամադրելու մասին» ՀՀ կառավարության որոշման նախագիծը:
Հարկ է նշել, որ նախագծում նշված 1535.5 քառ.մետր մակերեսով անշարժ գույքի ամսական վարձավճարը՝ հաշվարկված ՀՀ կառավարության 2001 թվականի փետրվարի 22-ի N 125 որոշմամբ սահմանված կարգով, կազմում է 1 188 800 ՀՀ դրամ:
ՏԵՂԵԿԱՆՔ
«Վարձակալությամբ անշարժ գույք տրամադրելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ
«Վարձակալությամբ անշարժ գույք տրամադրելու մասին» Հայաստանի Հանրապետության կառավարության որոշման նախագիծը մշակվել է ՀՀ տնտեսական զարգացման և ներդրումների նախարարության Պետական գույքի կառավարման կոմիտեի կողմից
ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
«Վարձակալությամբ անշարժ գույք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք

«Վարձակալությամբ անշարժ գույք տրամադրելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
«Վարձակալությամբ անշարժ գույք տրամադրելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեում եկամուտների ավելացում չի նախատեսվում։
ՏԵՂԵԿԱՆՔ
«Վարձակալությամբ անշարժ գույք տրամադրելու մասին» ՀՀ կառավարության որոշման նախագծի վերաբերյալ շահագրգիռ մարմիններից ստացված առարկությունների և առաջարկությունների վերաբերյալ 
	Առարկության, առաջարկությանհեղինակը, գրության ստացմանամսաթիվը, գրության համարը
	Առարկության, առաջարկությանբովանդակությունը
	Եզրակացություն


	Կատարված փոփոխությունները

	1
	2
	3
	4

	ՀՀ ֆինանսների նախարարություն             14.03.2018թ.

թիվ  01/8-2/4042-19

	1. Նախագծի հիմնավորումներում նշվել է, որ Գույքի ամսական վարձավճարը հաշվարկված ՀՀ կառավարության 22.02.2001թ. N 125 որոշմամբ սահմանված կարգով (այսուհետ՝ Կարգ) կազմում է 1,188.8 հազ. դրամ (1 քառ. մետրի արժեքը 775.0 դրամ), սակայն հարկ է նշել, որ մշտապես գործող ֆինանսատնտեսական նախարարական կոմիտեի 12.11.2018թ. կայացած նիստի օրակարգի 26-րդ հարցով ներկայացված նախագծի ամփոփաթերթում նշվել էր, որ Գույքի վարձակալության արժեքը հաշվարկված Կարգով կազմում է 914,410.0 դրամ (1 քառ. մետրի արժեքը 596.0 դրամ): Ընդ որում վերը նշված կոմիտեի նիստում ընդգրկված նախագծի ամփոփաթերթում նշվել էր, որ ՊՈԱԿ-ը նույն հասցեում Ընկերությանը սկսած 2014 թվականից, մինչև 1 տարի ժամկետով վարձակալության է հանձնել 527.1 քառ. մետր մակերեսով տարածք, որի ամսական վարձավճարը կազմել է 790,650.0 դրամ (1 քառ. մետրի արժեքը 1500.0 դրամ): Բացի այդ ՀՀ վարչապետի 26.04.2018թ. N 02/23.11/6287-18 հանձնարարականով ՀՀ ֆինանսների նախարարություն ներկայացված նախագծով Գույքը նախատեսվում էր վարձակալության տրամադրել ամսական 2,330.5 հազ. դրամով (1 քառ. մետրը 1517.0 դրամ):

Միաժամանակ ՀՀ կառավարության 03.10.2013թ. N 1106-Ն որոշման N 1 հավելվածով հաստատված կարգի 10-րդ կետում նշված է, որ գույքի վարձակալության վճարը հաշվարկվում է ՀՀ կառավարության 22.02.2001թ. N 125 որոշմամբ հաստատված կարգով պետական ոչ առևտրային կազմակերպություններին ամրացված գույքը մրցույթով կամ աճուրդով վարձակալության տրամադրելու դեպքերում, որը հանդիսանում է վարձավճարների նվազագույն մեծություն: Հարկ է նաև նշել, որ տարածքներն ուղղակի եղանակով վարձակալության տրամադրելն արդեն իսկ արտոնություն է:

 Հետևաբար Գույքը ուղղակի եղանակով վարձակալության հանձնելը, հիմք ընդունելով վարձավճարի նվազագույն մեծությունը, գտնում ենք չհիմնավորված և առաջարկում ենք ներկայացնել Գույքի վարձակալության վճարի շուկայական գնահատումը և գույքը վարձակալության հանձնել ներկա շուկայական արժեքով (հիմք՝ մշտապես գործող ֆինանսատնտեսական նախարարական կոմիտեի 12.11.2018թ. N 23.20/[489177]-18 արձանագրության 26-րդ կետի 2-րդ ենթակետ):


	Որոշման նախագիծը մշակվել է հիմք  ընդունելով ՀՀ կառավարության 03.10.2013թ. N 1106-Ն որոշման հավելված N 1-ով հաստատված կարգի 1-ին կետը, համաձայն որի ՀՀ կառավարության որոշմամբ կարող են նախատեսվել պետական սեփականություն հանդիսացող անշարժ գույքի վարձակալության տրամադրման այլ պայմաններ: Միաժամանակ հարկ եմ համարում տեղեկացնել, որ շուկայական գնահատման արդյունքում նույն (Երևան քաղաքի Ազատության 26) հասցեում՝ քննարկվող մասնաշենքի հարևանությամբ գտնվող նույն մակերեսով (1535,5 քառ.մետր) թիվ 2 քիմիական լաբորատորիայի մասնաշենքի ամսական վարձավճարի շուկայական արժեքը կազմել է 1 005 000 ՀՀ դրամ:
	

	
	2. Առաջարկվել է Նախագծից հանել 4-րդ կետը, քանի որ նշված կետով նախատեսվող կարգավորումն արդեն իսկ սահմանված է ՀՀ կառավարության 03.10.2013թ. N 1106-Ն որոշման 9-րդ կետով: Ընդ որում մշտապես գործող ֆինանսատնտեսական նախարարական կոմիտեի 02.11.2018թ. N 23.23/[487029]-18 արձանագրության 5-րդ կետի 1-ին ենթակետով ևս հանձնարարվել է նշված կետը հանել:
	Նշված կետը հանվել է՝ հաշվի առնելով Որոշման նախագծի 3-րդ կետի 2-րդ ենթակետում կատարված փոփոխությունը (վարձակալության հանձնված անշարժ գույքի վարձակալական վճարներից ստացված դրամական միջոցներն ուղղվում են ՊՈԱԿ-ի բյուջե)
	

	
	3. ՀՀ կառավարության 27.12.2018թ. N 1515-Ն որոշման 4-րդ կետի 4-րդ ենթակետի, համաձայն ՀՀ հանրային իշխանության մարմիններին և տա​րած​քային կառավարման մարմինների ղեկավարներին հանձնարարվում է ՀՀ հանրային իշխանության մարմիններին և դրանց են​թակայության պետական հիմնարկներին, պետական ոչ առևտրային կազմակերպու​թ​յուն​նե​րին ամ​րաց​ված գույքի (այդ թվում` տարածքների) վարձակալության պայմա​նագրերում, վարձատուի համա​ձա​յնությամբ, վարձակալի կողմից իր միջոցների հաշվին վարձակալված գույ​քից (այդ թվում` տարածքից) անբաժանելի բարելավումների կատարման հնարավո​րու​թ​յուն նախատեսել միայն այդ բարելավումների արժեքի` ինչպես պայմանագրի գործողության ընթացքում, այնպես էլ պայմա​նագրի գործողության դադարեցումից հետո վարձատուի կող​մից փոխհատուցման բացառման վերա​բերյալ դրույթի նախատեսման դեպքում: 

      Հետևաբար առաջարկվում է Նախագծում ամրագրել, որ Վարձակալն իրավունք չունի Վարձատուից հատուցում պահանջել անբաժանելի բարելավումների դիմաց ինչպես պայմանագրի գործողության, այնպես էլ ավարտից հետո:


	Ընդունվել է
	Որոշման նախագծի 3-րդ կետը լրացվել է 9-րդ ենթակետով

	ՀՀ արդարադատության նախարարություն

11.03.2019թ.                           թիվ 01/19.1/4910-19
	     1. Որոշման նախագծի ««Պետական գույքի կառավարման մասին» Հայաստանի Հանրապետության օրենքի 6-րդ հոդվածի» բառերից հետո լրացնել «1-ին մասի» բառերը:

	Ընդունվել են

	Որոշման նախագծում կատարվել են համապատասխան փոփոխություններ

	
	    2. Նախագծի «7-րդ հոդվածի 1-ին կետի 17-րդ ենթակետը» բառերը փոխարինել «7-րդ հոդվածի 1-ին մասի 17-րդ կետը» բառերով:


	
	

	
	    3. Ղեկավարվելով ՀՀ կառավարության 2013 թվականի հոկտեմբերի 3-ի թիվ 1106-Ն որոշման 2-րդ կետի 2-րդ պարբերությամբ՝ առաջարկվել է կցել պետական մարմինների կարիքների օգտագործման համար վարձակալության տրամադրվող գույքի ոչ նպատակահարմար համարվելու վերաբերյալ հիմնավորումը:


	Որոշման նախագիծը մշակվել է հիմք  ընդունելով ՀՀ կառավարության 03.10.2013թ. N 1106-Ն որոշման հավելված N 1-ով հաստատված կարգի 1-ին կետը, համաձայն որի ՀՀ կառավարության որոշմամբ կարող են նախատեսվել պետական սեփականություն հանդիսացող անշարժ գույքի վարձակալության տրամադրման այլ պայմաններ:
	

	
	4. Առաջարկվել է վերանայել «ԱԶԱԴ ֆարմասյութիքլզ» սահմանափակ պատասխանատվությամբ ընկերության հետ վարձակալության պայմանագրի կնքման ժամկետը՝ հաշվի առնելով Հայաստանի Հանրապետության կառավարության 2013 թվականի հոկտեմբերի 3-ի թիվ 1106-Ն որոշման հավելված 1-ի 6-րդ կետը:

	
	

	
	    5. Առկա է անհամապատասխանություն Նախագծի 4-րդ կետով Հայաստանի Հանրապետության գիտությունների ազգային ակադեմիային հատկացվող դրամաշնորհի չափաբաժնի (վարձակալների կողմից փաստացի վճարված գումարների 20% չափով) և կից ներկայացված եզրակացության 2-րդ կետով ամրագրված դրույթի միջև.


	Անհամապատասխանությունը շտկվել է։ Որոշման նախագծի 3-րդ կետի 2-րդ ենթակետով նախատեսվել է, որ անշարժ գույքի վարձակալական վճարներից ստացված դրամական միջոցներն ուղղվում են «Հայաստանի Հանրապետության գիտությունների ազգային ակադեմիայի օրգանական և դեղագործական քիմիայի գիտատեխնոլոգիական կենտրոն» պետական ոչ առևտրային կազմակերպության բյուջե
	

	
	     6. Որոշման նախագիծը համապատասխանեցնել Հայաստանի Հանրապետության կառավարության 2013 թվականի հոկտեմբերի 3-ի թիվ 1106-Ն որոշման հավելված 1-ի 14-րդ կետի 1-ին ենթակետի պահանջներին.

	Չնայած Որոշման նախագիծը մշակվել է հիմք  ընդունելով ՀՀ կառավարության 03.10.2013թ. N 1106-Ն որոշման հավելված N 1-ով հաստատված կարգի 1-ին կետը, Նախագծի 1-ին կետում կատարվել է լրացում՝ նշելով վարձակալության տրամադրման ձևը:
	

	
	     7. Նախագծի հիմնավորումը և կից ներկայացված տեղեկանքները համապատասխանեցնել Հայաստանի Հանրապետության կառավարության 2018 թվականի հունիսի 8-ի թիվ 667-Լ որոշման 16-րդ կետի պահանջներին:


	Ընդունվել է

	

	ՀՀ կրթության և գիտության նախարարություն 11.03.2019թ.                        թիվ 01/12/3513-19
	     Առաջարկլվել է Որոշման նախագծում ներառել դրույթ  վարձավճարի մնացած 80%, որպես ներդրում ՀՀ ԳԱԱ «Օրգանական և դեղագործական քիմիայի գիտատեխնոլոգիական կենտրոն» ՊՈԱԿ-ին հետ վերադարձնելու վերաբերյալ /հիմք՝ աշխատանքային խմբի եզրակացությունը/:

	Ընդունվել է
	Որոշման նախագծի 3-րդ կետի 2-րդ ենթակետը խմբագրվել է

	ՀՀ գիտությունների ազգային ակադեմիա 13.03.2019թ.                        թիվ 24-10/130
	     Առաջարկվել է ի հավելումն «ԱԶԱԴ ֆարմասյութիքլզ» սահմանափակ պատասխանատվությամբ ընկերության կողմից արդեն զբաղեցրած 3-րդ հարկի Ընկերությանը տրամադրել նաև 2-րդ հարկը՝ պայմանով, որ վարձակալության գումարները կուղղվեն «Օրգանական և դեղագործական քիմիայի գիտատեխնոլոգիական կենտրոն» ՊՈԱԿ-ին և տարածքների տրամադրման հետ կապված հարցին անդրադարձ չի լինի առաջիկա 3-4 տարվա ընթացքում
	Ընդունվել է մասնակի։ Առաջարկության մնացած մասը չի ընդունվել՝ հիմք ընդունելով Հայաստանի Հանրապետության կառավարության 2013 թվականի հոկտեմբերի 3-ի թիվ 1106-Ն որոշման 7-րդ
	Որոշման նախագծով նախատեսվել է, որ վարձակալության վճարներն ամբողջությամբ ուղղվելու են կազմակերպության բյուջե


Կատարող` Աննա Վարդազարյան

